
2. UPRAVLJANJE - OSNOVNI POJMOVI 

Upravljanje je organizacijska funkcija i proces. Funkciju upravljanja u poduzeću vrše vlasnici ili njihovi 
predstavnici. Upravljanje se realizira donošenjem upravljačkih odluka. 

Rukovođenje označava aktivnost planiranja,organiziranja,vođenja i kontrole. Rukovođenjem se daju 
upute izvršiteljima za izvršenje radnih zadataka. Rukovođenjem se ostvaruju predviđeni ciljevi - 
poslovni rezultati u određenom vremenskom razdoblju. 

Menadžment se pojmovno određuje u trostrukom značenju. Menadžment označava proces 
maksimalnog iskorištenja i upotrebe raspoloživih resursa. Menadžmentom se naziva uprava i nadzorni 
odbor u poduzeću. Menadžmentom se nazivaju i svi menadžeri - direktori u poduzeću koji su 
odgovorni za izvršavanje određenih zadataka. 

. Upravljanje predstavlja proces mjenjanja postojećeg stanja u društvu u skladu s postavljenim ciljem ili 
planom. Upravljanje se realizuje kroz proces donošenja upravljačkih odluka i njihovu sprovođenje. 
Upravljanje u dioničkim društvima pripada dioničarima dok upravljanje u društvima sa ograničenom 
odgovornošću pripada članovima društva.1 

Upravljanje možemo podijeliti na: 



 - strateško (vlasničko) 

 - taktičko (poslovno) 

 - operativno (pripada menadžmentu) 

Strateško upravljanje održava skup dugoročnih ciljeva koji će biti realizirani taktičkim i operativnim 
upravljanjem kroz poslovne politike poduzeća. Strateškim se upravljanjem određuju standardi 
rukovođenja kroz kontrolni sistem kritičnih tačaka. Uprave poduzeća i cijeli menadžment (nadzorni 
odbor, uprava i menadžeri rukovodioci) u današnjim uslovima u poduzećima zbog potreba za 
poduzetništvom-dinamičnosti promjena na tržištu. preuzimaju i veći dio priprema sadržaja strateškog 
upravljanja. 

Uprava društva - menadžment - vodi poslovanje društva i raspolaže rukovodećom kontrolom. Kontrola 
rukovođenja podrazumjeva postavljanje ciljeva i podciljeva društva i njihovo ostvarenje. Uprava 
društva donosi rukovodeće odluke o proizvodnji, prodaji, proizvodnom programu -asortimanu, 
tehnologiji te zapošljavanju radnika i vanjskih suradnika. Rukovodeće odluke donose se na temelju 
određene metodologije procesa odlučivanja poštivanjem postojećih postavljenih procedura, pravila i 
propisa.2 

1.www.poslovniforum-menagment 

3. UPRAVLJANJE SISTEMIMA - KONCEPT UPRAVLJANJA 

Upravljanje predstavlja izbor akcija i metoda na osnovu informacija kojima raspolažemo a sve u cilju 
realizacije postavljenih ciljeva. Kažemo da je upravljanje akcija jer gdje nema akcije nema ni promjena 
a samim tim ni adekvatnog upravljanja.2 

